
				এই পাতাটির মুদ্রণ সংশোধন করা প্রয়োজন। 
আসচে। ঘুমের অপরাধ নেই। কাল রাত্তিরে শরীর ভাল ছিল না। যথেষ্ট ঘুম হয় নি। তার পরে উঠেচি ভোর সাড়ে তিনটের সময়। তার পরে আবার সমুদ্রের হাওয়াটি এসে মাথায় এসে লাগচে। এইবার চিঠি শেষ করে একবার কিছুক্ষণের জন্যে চোখ বুজি আর ত কলম চলচেনা। ইতি ৫ই এপ্রেল ১৯২৪
তোমার ভানুদাদা
> 8br
[১০ এপ্রিল ১৯২৪]
[Atsuta Maru]
রাণু so
চলেছি সাঙ্গাইয়ের ঘাটে। আজ বৃহস্পতিবার— পশু শনিবার সকালে পৌছব। তার পর থেকে কিছুকাল ডাঙার পালা চলবে। হংকং বন্দরে নেবে দু দিন কাটিয়েচি। জায়গাটি ভাল, কিন্তু আকাশ ছিল অপ্রসন্ন, মেঘে কুয়াশায় বৃষ্টিতে অবগুষ্ঠিত। বাতাসের তাপ পূৰ্ব্বের চেয়ে হঠাৎ প্রায় ২০ ডিগ্রি নেবে গিয়েছিল— গরমের থেকে শীতে এসে পড়লুম একেবারে হস করে,— স্বেদ থেকে কম্প, বিজলি পাখা থেকে বিলিতি কম্বল। যত উত্তরে যাব শীত আরো বাড়বে। সাঙ্গাইয়ের চেয়ে অনেক উত্তরে পিকিন— সেখানে এই বৈশাখ মাসে পশমি কাপড়ের বোঝা বইতে হবে।
জাহাজে এতদিন আমি একটি নির্জন ডেক-এর কোণে কোপার্ক হয়ে বিরাজ করছিলুম। সেই মোটা কেদারায় ঠেসান দিয়ে প্রায় সমত্ত দিন সমুদ্রের ঢেউয়ের উপর সূর্যের আলো দেখেছি। Shelleyর একটা

